ՀԻՄՆԱՎՈՐՈՒՄ    

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  

ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
1. Ընթացիկ իրավիճակը և իրավական ակտի ընդունման անհրաժեշտությունը

1.1 Հայաստանի Հանրապետությունը 2026 թվականին հյուրընկալելու է Կենսաբանական բազմազանության մասին կոնվենցիայի (CBD) կողմերի 17-րդ համաժողովը (COP17): Այս իրադարձության նախապատրաստությունը պահանջում է շրջակա միջավայրի նախարարության (այսուհետ Նախարարություն) ակտիվ մասնակցություն միջազգային բնապահպանական ֆորումներին՝ փորձի փոխանակման, տեխնիկական կարողությունների զարգացման և COP17-ի հաջողության ապահովման համար։

2025 թվականին նախատեսված է նախարարության ներկայացուցիչների մասնակցություն ավելի քան 11 առանցքային միջոցառումների, այդ թվում՝ ՄԱԿ-ի ֆորումներ, տարածաշրջանային հանդիպումներ, ՀՀ-ՌԴ շրջակա միջավայրի պահպանության ոլորտում գործող միջգերատեսչական աշխատանքային խմբի հանդիպում, ՀՀ-ԵՄ Համապարփակ և ընդլայնված գործընկերության համաձայնագրի (CEPA) շրջանակներում համապատասխան ենթակոմիտեների նիստեր (ցանկը կցվում է)։ 

Այս համատեքստում առանձնակի կարևորություն ունի սույն թվականի հոկտեմբերի 10-21-ը ՄԱԿ-ի «Կլիմայի փոփոխության մասին» շրջանակային կոնվենցիայի Կողմերի 30-րդ համաժողովին (COP30) և հուլիսի 15-31 Զիմբաբվեում կայանալիք Ռամսարի կոնվենցիայի Կողմերի 15-րդ համաժողովին (COP15), ինչպես նաև «Անհետացման եզրին գտնվող վայրի կենդանական ու բուսական աշխարհի տեսակների միջազգային առևտրի մասին» (CITES) կոնվենցիայի Կողմերի 20-րդ համաժողովին շրջակա միջավայրի նախարարության պատվիրակությունների մասնակցությունը։ Շրջակա միջավայրի նախարարության ղեկավար կազմի և մասնագիտական թիմերի ներգրավվածությունը  բնապահպանական միջազգային նմանատիպ բարձր մակարդակի միջոցառումներին հնարավորւթյուն կընձեռի ներդրում ունենալ 2026 թվականին Երևանում Կենսաբանական բազմազանության մասին կոնվենցիայի (CBD) կողմերի 17-րդ համաժողովի (COP17) պատշաճ մակարդակով կազմակերպմանը և մասնագիտական ներուժի զարգացմանը:

Մինչդեռ, նախարարությանը ՀՀ 2025 թվականի պետական բյուջեով արտասահմանյան գործւղումների համար նախատեսված 4.8 մլն․դրամ հատկացումներն այդ պահի դրությամբ ամբողջությամբ ծախսվել են։ 

1.2
 2025 թվականի հունիսի 6-ին կնքվել է պայմանագիր «Լինգ Շին» ՍՊԸ-ի հետ (ծածկագիր՝ ՇՄՆ-ԳՀ-ԱՇՁԲ-25/07)՝ «Շրջակա միջավայրի նախարարության վարչական շենքում ներքին հարդարման կամ վերանորոգման աշխատանքների» ձեռքբերման նպատակով։ Պայմանագրի ընդհանուր արժեքը կազմում է 6.0 մլն դրամ, որով նախատեսվում է իրականացնել վարչական շենքի մի շարք չվերանորոգված սենյակների և 6 սանհանգույցի ընթացիկ վերանորոգում։

Հաշվի առնելով վերոգրյալը՝ անհրաժեշտություն է առաջացել լրացուցիչ ֆինանսավորմամբ ապահովել Նախարարության ներկայացուցիչների մասնակցությունը նախատեսված միջազգային և տարածաշրջանային միջոցառումներին, ինչպես նաև Նախարարության վարչական շենքի մասնակի ընթացիկ վերանորոգման նախանշված աշխատանքների իրականացումը։

(Նախագծի նախնական՝ ֆինանսների նախարարության քննարկմանը ներկայացված տարբերակի համեմատ, կատարվել են որոշակի փոփոխություններ, մասնավորապես՝

Նախարարության ներկայացուցիչների արտասահմանյան գործուղումների ծախսերը Կառավարության պահուստային ֆոնդից իրականացնելու փոխարեն, նախատեսվում է իրականացնել Նախարարության 2025 թվականի պետական բյուջեով հաստատված 1173 «Անտառների կառավարում» ծրագրի 11004 «Անտառների վնասակար օրգանիզմների դեմ պայքար» միջոցառման պետական գնումների արդյունքում տնտեսված միջոցներից՝ վերաբաշխումներ կատարելու միջոցով։ Նշված վերաբաշխման շրջանակներում նախատեսվել է նաև ֆինանսական միջոցներ ուղղել Նախարարության վարչական շենքի մասնակի ընթացիկ վերանորոգմանը)։

2. Առաջարկվող կարգավորման բնույթը


Առաջարկվում է՝

շրջակա միջավայրի նախարարության ՀՀ 2025 թվականի պետական բյուջեի 1173 «Անտառների կառավարում» ծրագրի 11004 «Անտառների վնասակար օրգանիզմների դեմ պայքար» միջոցառման իրականացման շրջանակներում պետական գնումների արդյունքում տնտեսված 32,827.0 հազ դրամը վերաբաշխել 1071 ծրագրի «Շրջակա միջավայրի ոլորտում քաղաքականության մշակում, ծրագրերի համակարգում և մոնիտորինգ» միջոցառմանը, որից՝

26,827.0 հազ դրամ նախարարության աշխատակիցների միջազգային բնապահպանական միջոցառումներին մասնակցելու նպատակով արտասահմանյան գործուղումների ծախսերի ապահովման համար,

6,000․0
հազ դրամ Նախարարության վարչական շենքի մասնակի ընթացիկ նորոգման աշխատանքների իրականացմանը։

3․ Ակնկալվող արդյունքը
3.1 Շրջակա միջավայրի նախարարության աշխատակիցների միջազգային կարևորագույն բնապահպանական միջոցառումներին մասնակցության ապահովում, COP17-ի նախապատրաստման արդյունավետություն՝ փորձի ձեռքբերում և համագործակցության ընդլայնում, ՀՀ միջազգային դերի ուժեղացում՝ բնապահպանական գլոբալ քաղաքականությունում, ներդրումների հնարավորություններ՝ կանաչ տնտեսության և կայուն զարգացման ոլորտում։

3.2
Նախարարության վարչական շենքի մասնակի ընթացիկ նորոգում։

4. Նախագծի մշակման գործընթացում ներգրավված ինստիտուտները և անձինք


 Շրջակա միջավայրի նախարարություն։

5․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

Սույն որոշման նախագծի ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:

6․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Ներկայացված նախագիծը բխում է՝

Կառավարության 2021-2026թթ. ծրագրի 4.10 բաժնի՝ «շրջակա միջավայրի կառավարման ոլորտում գործող միջազգային կառույցների հետ շարունակական համագործակցությունը, նոր նախաձեռնություններին մասնակցությունը,» ուղղությունից։
